
Ուժը կորցրած ճանաչել Հայաստանի Հանրապետության կառավարության 2011 թվականի դեկտեմբերի 29-ի նիստի N51 արձանագրության 37-րդ կետով հավանության արժանացած <<Հայաստանի Հանրապետությունից սկիզբ առնող անկանոն միգրացիայի երևույթի ուսումնասիրության և դրա կանխարգելման վերաբերյալ հայեցակարգին հավանություն տալու մասին>> արձանագրային որոշման հավելվածի 3-րդ բաժնի միջոցառումների ժամանակացույցի 13-րդ կետը:

ՀՀ աշխատանքի և սոցիալական հարցերի նախարար Արտեմ Ասատրյան
ՏԵՂԵԿԱՆՔ - ՀԻՄՆԱՎՈՐՈՒՄ
«Հայաստանի Հանրապետության կառավարության 2011 թվականի դեկտեմբերի 29-ի N51 արձանագրային որոշման մեջ փոփոխություն կատարելու մասին» ՀՀ կառավարության արձանագրային որոշման նախագծի

	               Իրավական ակտի հիմնավորումը

	1.
	Անհրաժեշտությունը

	
	«Հայաստանի Հանրապետության կառավարության 2011 թվականի դեկտեմբերի 29-ի N51 արձանագրային որոշման մեջ փոփոխություն կատարելու մասին» ՀՀ կառավարության արձանագրային որոշման նախագիծը մշակվել է` հիմք ընդունելով «Զբաղվածության մասին» ՀՀ օրենքը (այսուհետ` Օրենք), որը ՀՀ ԱԺ-ի կողմից ընդունվել է 2013թ. դեկտեմբերի 11-ին:

	2.
	Ընթացիկ իրավիճակը և խնդիրները

	
	Օրենքով կարգավորվում են աշխատանքի տեղավորման ծառայություններ մատուցող ոչ պետական կազմակերպությունների և զբաղվածության պետական ծառայությունների համագործակցության հետ կապված հարաբերությունները:

	3.
	Տվյալ բնագավառում իրականացվող քաղաքականությունը

	
	Պետական-մասնավոր փոխշահավետ համագործակցության սկզբունքի հիման վրա Օրենքով կարգավորված են աշխատանքի տեղավորման ծառայություններ մատուցող ոչ պետական կազմակերպությունների`

· հաշվառումը լիազորված մարմնում և լիազորված մարմնի պաշտոնական ինտերնետային կայքում հրապարակված ցանկում ներառվելը` լիազորված մարմնի հետ ստորագրված համագործակցության հուշագրի հիման վրա,

· պետական և ոչ պետական կազմակերպությունների միջև տեղեկատվության փոխանակման, ոչ պետական կազմակերպությունների կողմից հաշվետվությունների ներկայացման, ուսումնասիրված լավագույն փորձի տարածման, ոչ պետական կազմակերպություններին անհրաժեշտ մեթոդական աջակցության տրամադրման հարաբերություններն ու սկզբունքները,

· ոչ պետական կազմակերպություններին զբաղվածության պետական ծրագրերի իրականացման հնարավորության վերապահումը` «Գնումների մասին» ՀՀ օրենքին համապատասխան,
· քաղաքացիաիրավական հարաբերությունների վերը բերված շրջանակներում լիազոր մարմնի հետ համագործակցող ոչ պետական կազմակերպությունների գործունեության մոնիթորինգն ու գնահատումը:
Այլ կերպ ասած, Օրենքով առաջարկվող կարգավորումը չի նախատեսում ոչ պետական կազմակերպությունների գործունեության նկատմամբ պետական տոտալ վերահսկողություն` լիցենզավորման ճանապարհով, այլ նախատեսված է գործընկերային հենքի վրա առավել ազատական կարգավորում` նպատակ ունենալով այս ոլորտում խթանել պետական-մասնավոր փոխշահավետ համագործակցությունը:

ԱՄԿ «Աշխատանքի տեղավորման մասնավոր գործակալությունների վերաբերյալ» 1997թ-ի թիվ 181 կոնվենցիայի 7-րդ հոդվածի 1-ին մասում նշվում է, որ զբաղվածության ոչ պետական կազմակերպություններն աշխատողներից ուղղակի կամ անուղղակի, ամբողջությամբ կամ մասամբ չեն գանձում հոնարարներ կամ այլ հավաքագրումներ: Մինչդեռ, ոչ պետական կազմակերպությունների կողմից ծառայությունների անվճար մատուցման կիրառման մոտեցումը հակասում է ՀՀ քաղաքացիական օրենսգրքի դրույթներին և Օրենքով ոչ պետական կազմակերպությունների կողմից մատուցվող ծառայությունների համար իրականացվող վարձավճարումների հետ կապված սահմանափակումներ նախատեսված չեն: 

	4.
	Կարգավորման նպատակը և բնույթը

	
	Զբաղվածության ծառայություններ մատուցող ոչ պետական կազմակերպությունների գործունեության կարգավորման շրջանակներում նախատեսվող` ՀՀ կառավարության 29.12.2011թ. N51 արձանագրային որոշման հավելվածով նախատեսված միջոցառումների համապատասխանեցում Օրենքով նախատեսված կարգավորմանը:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ աշխատանքի և սոցիալական հարցերի նախարարություն:

	6.
	Ակնկալվող արդյունքը

	
	Օրենքով նախատեսված կարգավորումից բխող ՀՀ կառավարության 29.12.2011թ. N51 արձանագրային որոշման հավելվածով առաջարկվող միջոցառումների հստակեցում:


ՏԵՂԵԿԱՆՔ
«Հայաստանի Հանրապետության կառավարության 2011 թվականի դեկտեմբերի 29-ի N51 արձանագրային որոշման մեջ փոփոխություն կատարելու մասին» ՀՀ կառավարության արձանագրային որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների և ծախսերի ավելացման կամ նվազեցման վերաբերյալ
«Հայաստանի Հանրապետության կառավարության 2011 թվականի դեկտեմբերի 29-ի N51 արձանագրային որոշման մեջ փոփոխություն կատարելու մասին» ՀՀ կառավարության արձանագրային որոշման նախագծի ընդունմամբ 2013թ. Հայաստանի Հանրապետության պետական բյուջեից եկամուտների և ծախսերի ավելացում կամ նվազեցում չի նախատեսվում:
ՏԵՂԵԿԱՆՔ
«Հայաստանի Հանրապետության կառավարության 2011 թվականի դեկտեմբերի 29-ի N51 արձանագրային որոշման մեջ փոփոխություն կատարելու մասին» ՀՀ կառավարության արձանագրային որոշման նախագծի ընդունման առնչությամբ այլ իրավական ակտերի կամ դրանց ընդունման անհրաժեշտության բացակայության մասին
	1.
	«Հայաստանի Հանրապետության կառավարության 2011 թվականի դեկտեմբերի 29-ի N51 արձանագրային որոշման մեջ փոփոխություն կատարելու մասին» ՀՀ կառավարության արձանագրային որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

	2.
	«Հայաստանի Հանրապետության կառավարության 2011 թվականի դեկտեմբերի 29-ի N51 արձանագրային որոշման մեջ փոփոխություն կատարելու մասին» ՀՀ կառավարության արձանագրային որոշման նախագծի ընդունումը չի հակասում միջազգային պայմանագրերով ստանձնած պարտավորություններին:


Ամփոփաթերթ

«Հայաստանի Հանրապետության կառավարության 2011 թվականի դեկտեմբերի 29-ի նիստի N51 արձանագրային որոշման մեջ փոփոխություն կատարելու մասին» ՀՀ կառավարության արձանագրային որոշման նախագծի վերաբերյալ ՀՀ էկոնոմիկայի, ֆինանսների նախարարություններից, ՀՀ տարածքային կառավարման նախարարության միգրացիոն պետական ծառայությունից ստացված առարկությունների ու առաջարկությունների, ինչպես նաև ՀՀ արդարադատության նախարարությունից ստացված պետական փորձագիտական եզրակացության վերաբերյալ
	Հ/Հ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ էկոնոմիկայի նախարարություն

2013-11-15

N 01/08.2/6869-13
	Նախարարությունն առաջարկություններ և առարկություններ չունի:

	
	

	2.
	ՀՀ ֆինանսների նախարարություն

2013-11-19

N 4/4.3-1/17473-13
	Նախարարությունն առաջարկություններ և առարկություններ չունի:

	
	

	3.
	ՀՀ տարածքային կառավարման նախարարության միգրացիոն պետական ծառայություն

2013-11-22

N 01/02/3084-13
	Նախագծի տեղեկանք-հիմնավորման մեջ բերվում են ԱՄԿ «Աշխատանքի տեղավորման մասնավոր գործակալությունների վերաբերյալ» 1997թ-ի թիվ 181 կոնվենցիային անդամակցության աննպատակահարմարության երկու պատճառներ, որոնց առնչությամբ հայտնում եմ, որ դրանցից առաջինը` պետական կազմակերպությունների գործունեության նկատմամբ պետական վերահսկողության մասով, ի դեպ չի հակասում հիշատակված կոնվենցիայի պահանջներին և տեղավորվում է դրա ընդհանուր տրամաբանության շրջանակներում (այդ մասին Ձեր կողմից նշված է նաև որոշման նախագծի տեղեկանք-հիմնավորման մեջ): Իսկ ինչ վերաբերում է երկրորդ պատճառին, որ «Զբաղվածության մասին» ՀՀ օրենքի նոր նախագծով «կարգավորված չէ նաև ոչ պետական կազմակերպությունների կողմից մատուցվող ծառայությունների համար իրականացվող վարձավճարումների հարցը», ապա հարկ եմ համարում նշել, որ  Հայաստանի Հանրապետության կառավարության կողմից 2011թ. Դեկտեմբերի 29-ի նիստի N51 արձանագրային որոշման ընդունման ժամանակ նույնպիսի իրավիճակ էր, և գործող «Բնակչության զբաղվածության և գործազրկության դեպքում սոցիալական պաշտպանության մասին» ՀՀ օրենքը չէր կարգավորում խնդիրը: Ըստ էության  բերված պատճառները բավարար չափով չեն հիմնավորում կոնվենցիային անդամակցելու մասին ՀՀ կառավարության կողմից արդեն իսկ ընդունված մոտեցումից հրաժարվելու անհրաժեշտությունը:
	Առաջարկությունը չի ընդունվել: «Զբաղվածության մասին» ՀՀ օրենքի 

նախագծով առաջարկվում է ոչ պետական կազմակերպությունների գործունեության կարգավորման մոտեցում, որը հիմնված է փոխշահավետ համագործակցության, այլ ոչ թե վարչական, կոշտ կարգավորման և ոչ պետական կազմակերպությունների գործունեության խիստ սահմանափակումների վրա: Արդյունքում, հնարավոր կլինի խթանել պետական ու մասնավոր կազմակերպությունների համագործակցությունը և արդյունավետ մրցակցությունը, ինչպես նաև հնարավորինս զերծ մնալ վարչական կոշտ կարգավորման ռիսկերից:

Ինչ վերաբերում է ոչ պետական կազմակերպությունների կողմից աշխատողներից գանձվող վարձավճարներին, ապա  «Զբաղվածության մասին» ՀՀ օրենքի նախագծով նախատեսվում է, որ աշխատանք փնտրող անձին ոչ պետական կազմակերպության կողմից տրամադրվող ծառայությունները մատուցվում են անվճար, եթե դրանք իրականացվում են լիազորված մարմնի կողմից ոչ պետական կազմակերպությանը վերապահված զբաղվածության պետական ծրագրերի իրականացման շրջանակներում: Պատվիրակված ծրագրերից դուրս աշխատանքի տեղավորման ոչ պետական կազմակերպությունը մատուցում է վճարովի ծառայություններ` իրեն դիմած անձի հետ կնքելով  պայմանագիր: Հարկ է նշել, որ ԱՄԿ թիվ 181 կոնվենցիայի վավերացումից հետո Հայաստանի Հանրապետությունը պարտավորվելու է ներկայացնել պարբերական զեկույցներ և յուրաքանչյուր անգամ անհրաժեշտություն է առաջանալու լրացուցիչ հիմնավորումներ բերել կոնվենցիայի վերը ներկայացված դրույթներին ՀՀ օրենսդրության անհամապատասխանությունների վերաբերյալ:

	

	4.
	ՀՀ արդարադատության նախարարություն

2013-12-18

N 01/7670-13
	Որոշման նախագծից անհրաժեշտ է հանել «Հայաստանի Հանրապետության կառավարության որոշում» բառերը, քանի որ ՀՀ կառավարության արձանագրային որոշումն իրավական ակտ չէ:
	Առաջարկությունն ընդունվել է:
	Նախագծից հանվել են «Հայաստանի Հանրապետության կառավարության որոշում» բառերը:








